
 MT 

SUĠĠERIMENTI 

Il-Kumitat għall-Kummerċ Internazzjonali jistieden lill-Kumitat għall-Baġits, bħala l-kumitat 

responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu: 

1. Ifakkar li abbażi tat-Trattat ta’ Lisbona l-Parlament għandu setgħat imsaħħa fil-qasam tal-

politika kummerċjali komuni; iħeġġeġ lill-Kunsill u l-Kummissjoni biex jirrispettaw bis-

sħiħ il-prerogattivi l-ġodda tal-Parlament, b’mod partikolari fir-rigward tat-trasparenza u 

l-fluss ta’ informazzjoni; 

2. Jenfasizza l-bżonn li l-Parlament jissorvelja l-użu tal-baġit tal-UE biex jaffronta l-impenji 

tal-Kummissjoni, inter alia fir-rigward tal-Għajnuna Mikro Finanzjarja (MFA), l-

Istrument għall-Pajjiżi Industrijalizzati (ICI) u l-għajnuna marbuta mal-kummerċ, b’mod 

partikolari l-Għajnuna għall-Kummerċ; 

3. Jiddispjaċih li ma hemm ebda ftehim bejn il-Parlament u l-Kunsill dwar il-proposta tal-

Kummissjoni fir-rigward tal-ICI+ u jtenni l-pożizzjoni tat-tieni qari tal-Parlament li l-ICI 

għandu jiġi ffinanzjat b’linja baġitarja speċifika, mingħajr ma jiġu devjati fondi ta’ 

żvilupp, u li l-approprjazzjonijiet programmati għall-użu skont ir-Regolament (KE) Nru 

1905/2006 ma jistgħux jintużaw għall-iffinanzjar tal-miżuri ICI; itenni l-bżonn ta’ 

regolament ta’ qafas dwar l-MFA; jenfasizza l-bżonn li jkunu żgurati fondi addizzjonali 

għall-finanzjament adegwat tal-Miżuri ta’ Akkumpanjament tal-Banana (BAM), bi 

prijorità mogħtija lill-pajjiżi milquta l-aktar bħala konsegwenza tal-konċessjonijiet 

tariffarji ġodda inklużi fil-ftehim ta' kummerċ ħieles mal-Amerika Ċentrali, il-Kolombja u 

l-Peru ftit xhur wara l-firma tal-hekk imsejjaħ Ftehim ta' Ġinevra; 

4. Jappoġġa finanzjament għal programmi għall-pajjiżi li jipproduċu l-banana bi prijorità 

stretta għall-ifqar pajjiżi l-inqas żviluppati; 

5. Jinnota li l-funzjonament xieraq taċ-ċentri tal-kummerċ esterni (Beijing, erba’ lokalitajiet 

fl-Indja u ċ-Ċentru tal-Kummerċ ASEAN fit-Tajlandja) għandu jiġi żgurat; għal dan il-

għan, jappoġġa l-azzjoni preparatorja proposta għat-tnedija ta’ pjattaforma ta’ 

koordinazzjoni effikaċi f’sens ta’ nefqa mmirata li għandha l-għan li tgħin in-negozji 

Ewropej, b’mod partikolari l-SMEs, biex jiksbu aċċess għas-suq f’pajjiżi terzi li qed 

jikbru malajr; 

6. Jenfasizza l-importanza tad-dimensjoni parlamentari tad-WTO, inkorporata fil-

Konferenza Parlamentari dwar id-WTO; determinat li jiżgura approprjazzjonijiet biżżejjed 

għall-pajjiżi l-anqas żviluppati, li jinkludu l-kopertura tal-ispejjeż tal-ivvjaġġar u tas-

sussistenza ta’ sitt rappreżentanti tal-pajjiżi AKP għal-laqgħat tal-korpi tiegħu; 

7. Jinsisti bis-saħħa li għandhom jiġu żgurati approprjazzjonijiet biżżejjed biex il-Parlament 

jaqdi l-obbligi tiegħu li joħorġu mit-Trattat ta’ Lisbona fir-rigward tal-Politika 

Kummerċjali Komuni. 

 


